
Önnur mál

Skýrsla frá Óskalandi  6. nóvember 2006
1. nóvember fjölgaði um nokkur börn og starfsfólk í Óskalandi. Ölfusið fékk úthlutað 4 plássum í  viðbót við þau 6 sem þau áttu fyrir og nokkur börn frá Hveragerði fengu einnig pláss.

Á biðlista eru nú 10 börn

Barngildi í Óskalandi eru nú 72

Stöðugildi á deildum eru 9. 

Starfsmenn eru 19: leikskólastjóri, aðstoðarleikskólastjóri, tveir deildarstjórar, þrír leikskólakennarar, níu leiðbeinendur, þar af ein sem er á lokaári í HA í leikskólakennararfræðum og ein sem sinnir fastri afleysingu fyrir deildarstjóra og leikskólakennara, þroskaþjálfi, matráður í 75 % stöðu og ræstistaða er 75 % .

Í Óskalandi er unnið með þemastarf í anda Loris Malaguzzi frá Reggio Emilia á Ítalíu með öll börn að 5 ára aldri. Frá 5 ára eru börnin í lífsleikni í anda Kari Lamer frá Noregi þar sem aðaláherslan er á að efla félagslega færni. 5 ára börnin fara einnig í ýmiskonar vinnu er tengist skólaundirbúningi og gjarnan í samvinnu og samráði við kennara 1. bekkjar.

Á síðasta ári var "Könnunarleiknum"  bætt við starfið, aðallega með yngstu börnunum. Hann er þannig uppbyggður að börnin fá ýmiskonar verðlaust efni, ílát, dollur, keðjur og sitthvað fleira og leika sér að því að rannsaka hvað hægt er að gera með slíkan efnivið. Kennarar skrá hjá sér hvernig leikurinn gengur og gefst gott tækifæri fyrir kennara að fylgjast með þroska og samskiptum barnanna.

Valstundir eru á báðum deildum og þar er einnig skráð niður hvað börnin velja og hvernig börnin velja að leika sér.

Elstu börnin eru prófuð með Hljóm 2 prófi. Prófið greinir hugsanlega vanda í hljóðkerfisvitund barnanna og hefur forspárgildi um væntanlegt lestrarnám barnanna. Samhengi er á milli vanda í hljóðkerfisvitund og lélegrar lestrargetu. 

Starfsdagar eru 2 á árinu, 

23.janúar var haldið námskeið í Óskalandi frá Skólaskrifstofu Suðurlands um Fagmennsku og fyrirmyndir í leikskóla. Starfsfólk beggja leikskóla tók þátt í námskeiðinu.

22. september fór allt starfsfólk á Haustþing   8.deildar Félags leikskólakennara á Hótel Selfossi. Þar sótti fólk ýmsa fyrirlestra. Undirrituð og Guðlaug Jónsdóttir aðstoðarleikskólastjóri héldu þar fjölsóttan fyrirlestur um Lífsleikni í leikskóla, þar sem þær kynntu lífsleiknivinnuna í Óskalandi.

31. október var seinni starfsdagur leikskólans. Þann dag skoðuðu starfsfólk 4 leikskóla á Selfossi.

Samstarf við grunnskólann er í góðum farvegi. Gagnkvæmar heimsóknir milli skólanna og sameiginlegar vinnu-/skemmtistundir hafa verið skipulagðar út veturinn. Elstu börnin í leikskólanum taka þátt í samstarfinu ásamt 1.bekk grunnskólans. Heimsóknirnar eru þannig að gamlir nemendur frá okkur koma í heimsóknir í sinn leikskóla og við förum með elstu börnin okkar í grunnskólann, þá hafa þau hitt skólastjórana og verið sýnt húsnæðið. Þess má geta að þetta samstarf okkar hefur vakið athygli í öðrum bæjarfélögum og þykir til fyrirmyndar.

Nýverið bauð foreldrafélag leikskólanna upp á leiksýningu fyrir börnin. Sýnt var brúðuleikritið "Pétur og úlfurinn" við mikinn fögnuð barna og starfsfólks.

Opið hús verður fyrir börn og foreldra 30. nóvember kl. 16.30 - 18.00. Börnin koma fram og syngja fyrir gesti og sýnig verður á verkum barnanna frá haustönn.

Gunnvör Kolbeinsdóttir

leikskólastjóri

Óskalands

Leikskólastjóri svaraði fyrirspurnum fundarmanna.

Skýrsla frá leikskólanum Undralandi

Fjöldi barna eru 57 

Fjöldi og vistunartími barnna er eftirfarandi

5 tímar 4 börn

6 tímar 8 börn

7 tímar 5 börn

8 tímar 35 börn

9 tímar 5 börn

Deildarskipulag eftirfarandi

Sólbakki: börn fædd 2001 eru 15 


    börn fædd 2002 eru  6

barngildi á deild eru 18

Brekka: börn fædd 2002 eru 8


  börn fædd 2003 eru 12

barngildi  á deild eru 23,6

Lundur: börn fædd 2002 eru 5


  börn fædd 2003 eru 12

barngildi á deild eru 24,1

Í morgunmat eru 48 börn

Í hádegismat eru 57 börn

og síðdegishressingu eru þau 41 

Starfsmenn leikskólans 15 talsins eru samkvæmt kjarasamningum í hádegismat þar sem þeir taka sér ekki hádegisverðarhé.

Starfsmannabreytingar:

Magnea Árnadóttir hætti 1. maí sl. var í 100% vinnu

Svandís Þórhallsdóttir leikskólakennari byrjaði 2 maí sl. er í 100% vinnu 

Ingveldur Sigurðardóttir hætti 29. júní sl.var í 90% vinnu,

Birgitta Ýr Sævarsdóttir byrjaði 14. ágúst sl. í 100% vinnu.

Starfsgildi í húsi alls eru 14,75 

Leikskólakennarar eru í 3,6 % starfsgildum

Nemar:

Elín Norðdahl er í námi frá Kennaraháskólanum á Akureyri , hún er búin að vera í verknámi frá  4. september sl. og kemur 8. nóvember nk.

Jónína Þórarinsdóttir aðstoðarleikskólastjóri er í framhaldsnámi í sérkennslufræðum frá Kennaraháskóla Íslands.

Harpa Björnsdóttir nemi í leikskólakennarafræðum frá Kennaraháskólanum á Akureyri hefur verið hjá okkur í vetur.

Á starfsdegi 23. janúar sl. var Hrafnhildur Karlsdóttir leikskólaráðgjafi með  sameiginlegan fyrirlestur fyrir báða leikskólana sem var um "faglegt starf í leikskóla"

Síðan héldum við í heimsóknir í leikskóla í uppsveitum Árnessýslu.

Nýliðinn starfsdagur 31. október var með svipuðu sniði, fyrirlesari var María Kristjánsdóttir félagsmálastjóri Hveragerðisbæjar og fræddi hún okkur um tilkynningaskyldu og barnavernd. Eftir hádegið heimsóttum við tvo leikskóla, annan á Selfossi og hinn í Þorlákshöfn.

Á starfsmannafundi í febrúar fengum við fyrirlestur um kynferðislegt ofbeldi á börnum á vegum Blátt áfram.

Í maí var opið hús og buðum við foreldrum að koma og hlusta á kór Undralands og njóta listaverka barnanna. Boðið var upp á kaffi og köku.

Hljóð og málvitund elstu barnanna er könnuð í athuguninni Hljóm-2. Athugunin er í leikjaformi og er talið að niðurstö'urnar geti haft forspárgildi um komandi lestrarnám. Hljóm athugunin er gerð að hausti og að vori.

Útskriftarferð elstu barnanna var í boði foreldrafélagsins og var farið í dýragarðinn Slakka í Laugarási..

Í júní var farið í fjöruferð í Stokkseyrarfjöru.

Í september var námskynning fyrir foreldra leikskólabarnanna.

22. september var Haustþing 8. deildar leikskólakennara á Suðurlandi. Þingið var það þriðja í röðinni og haldið á Hótel Selfoss.

Eftir aðlögun í haust hófst skipulagt vetrarstarf. Þema hópastarfsins er haustið og tónlistin er Árstíðirnar eftir Vivaldi. 

Hvert barn fer vikulega í hreyfingu, tónlist, myndsköpun sem eru námsþættir leikskólanna.

Áherslumunur er á vinnu elstu og yngstu barnanna sem miðast við þroska, á yngstu deildinni er Könnunarleikur í hópastarfi með markmiðið að barnið uppgvöti sjálft möguleika mismunandi lögunar hluta. Í könnunarleik er eingöngu verðlaust efni t.d. dollur, keðjur, lyklakippur og fl.

Elstu börn leikskólans fá þar að auki verkefni sem eru sniðin að þeirra þroska , markviss málörvun, stærðfræðiverkefni og undirbúningsverkefni fyrir komandi lestrarnám.  Samstarf leik-og grunnskóla er í föstum skorðun við byrjum á haustin með gagnkvæmum heimsólnum, og síðan fara leikskólabörnin með reglelegu millibili í heimsóknir fram að vorskólanum í maí.

Matseðill leikskólans er í stöðugri þróun og hefur tekið miklum breytingum eftir að Lýðheilsustöð hefur komið inn áherslum um ferskleika matvæla og áherslur á grænmeti og ávexti. 

Foreldrafélag leikskólanna hefur boðið leikskólabörnunum á leiksýningar, farið var síðast  24. október á Pétur og úlfinn brúðuleiksýningu.

Talmeinafræðingur frá Mál og tal, Valdís Guðjónsdóttir hefur nýlokið athugunum á þeim börnum sem grunur lék á að þyrftu talkennslu.

Leikskólinn Undraland hefur gott samstarf við Skólaskrifstofu Suðurlands, sálfræðing, og ekki síst Hrafnhildi Karlsdóttur leikskólafulltrúa.

Leikskólinn Undraland nýtur stöðugs viðhalds og er margt framundan með breyttum kröfum um aðstöðu á vinnustöðum. Brýnasta verkefnið er undirbúningsherbergi starfsmanna í kjallara hússins.

Gott samstarf er við Hveragerðiskirkju og er Ninna Sif Svafarsdóttir guðfræðinemi væntanleg til okkar að kynna barnastarfið.

Í nóvember verður opið hús og jólaföndur foreldra og barna.

Í desember tekur við aðventudagskrá sem er miðuð við rólegar stundir, lestur jólabóka og jólaföndur. Börnin útbúa jólagjöf til foreldrana , við bökum piparkökur, og höfum jólatrésskemmtun.

Leikskólastjóri svaraði fyrirspurnum fundarmanna.

Guðmundur Baldursson kynnti þær hugmyndir sem uppi eru varðandi viðbyggingu Óskalands og frumdrög að breytingum á húsnæði Hveragerðisbæjar í Hverakaupshúsinu fyrir verkgreinar í Grunnskólanum.

Skólanefnd hefur skoðað teikningar af fyrirhugaðri viðbyggingu við Leikskólann Óskaland og lýsir ánægju sinni með áformin.

Skólanefnd leggur til við bæjarstjórn að vinna hefjist hið fyrsta.

Skólanefnd telur að staðsetning húsnæðis Hverakaupa sé ákjósanleg og lýst vel á að húsnæðið verði nýtt undir kennslu verkgreina frá og með byrjun næsta skólaárs. Forsenda þessarar ákvörðunar er að hafist verði handa hið fyrsta við að teikna og hanna lokaáfanga skólans og hefja framkvæmdir sem fyrst.

Stefnumótun í skólamálum fyrir Hveragerðisbæ

Minnispunktar teknir saman fyrir skólanefndarfund  6. nóv. 2006

Ólafur H. Jóhannsson

Mikilvæg atriði:

· Stefnan sé skýr og beinist að aðalatriðum.

· Allir sem hagsmuna hafa að gæta hafi áhrif á mótun hennar.

· Leitað sé sameiginlegrar niðurstöðu sem einkennist af því að allir séu sáttir við 

      hana, ágreiningur nýttur til uppbyggingar og umbóta.

· Stefnan taki ekki forræði eða ábyrgð af þeim sem bera formlega ábyrgð á afmörkuðum viðfangsefnum

· Líta má á stefnumörkunarvinnu sem mótun á framtíðarsýn.

            

Vinnulag:

· Myndaður verði stýrihópur þar sem allir hagsmunaaðilar eiga fulltrúa, þessi hópur leiðir starfið og ber ábyrgð á niðurstöðum þess.

· Hver fulltrúi í stýrihópnum leiti eftir hugmyndum og sjónarmiðum í sínum hópi 

            og kynni þeim hópi jafnframt drög að texta þegar þau liggja fyrir.

· Hver fulltrúi í stýrihópnum leiti eftir hugmyndum og sjónarmiðum í sínum hópi 

            og kynni þeim hópi jafnframt drög að texta þegar þau liggja fyrir.

· Mikilvægt er að ætla þessu vinnuferli rúman tíma svo tækifæri skapist til skoðanaskipta og ígrundunar.

· Hyggilegt kann að vera að hefja vinnuna á því að afmarka til hvaða atriða stefnan 

            á að taka. Í framhaldi af því er hægt  að setja upp tímaáætlun fyrir verkið í heild og 

            einstaka þætti þess. 

· Skólastefna þarf að vera stöðugt í endurskoðun, bæði stefna í heild og einstakir

            þættir hennar. Ástæða er til að gaumgæfa skólastefnu árlega. 

Skólastefna.

Skólanefnd leggur til við bæjarstjórn að Ólafur H. Jóhannsson verði ráðinn ráðgjafi til að vinna með stýrihóp og framkvæmdaráði að skólastefnu Hveragerðisbæjar.

Hveragerði 30.október 2006

Skólanefnd Hveragerðisbæjar

bt. Ragnhildur Hjartardóttir 

formaður

Erindi: Breyting á umsóknarreglum Hveragerðisbæjar um leikskólapláss.

Þegar viðbygging við leikskólann Óskaland verður komin í gang er óskað eftir því að gerðar verði breytingar á reglum Hveragerðisbæjar um aldur á börnum þegar sótt eru um leikskólapláss. 

Í dag er leyfilegt að sækja um pláss þegar barn hefur náð 18 mánaða aldri.

Æskilegt væri að lækka aldurinn niður í 12 mánaða aldur við umsókn ef taka á inn börn frá 18 mánaða aldri.

Óskað er hér með eftir leyfi til að breyta áður nefndum reglum.

Virðingarfyllst

Gunnvör Kolbeinsdóttir

leikskólastjóri

Óskalands

Skólanefnd leggur til að Bæjarstjórn Hveragerðis samþykki erindið.

Trúnaðarmál.

Guðjón Sigurðsson skólastjóri vék af fundi.

Færð í trúnaðarbók.

Guðjón Sigurðsson tók aftur sæti á fundinum.

Fleira ekki tekið fyrir og fundi slitið kl. 19:05.

.

